
LENAANE LA DITENG



1. MATSENO/DITLAPELE

LE MORORO ditshwanelo tsa bodumedi di tlametswe le go sirelediwa mo go Karolo 15 le
31 tsa Molaotheo wa Rephaboliki ya Aforika Borwa, ya 1996.

(i) Karolo 15(1) e re: "Mongwe le mongwe o na le tshwanelo ya kgololosego ya
maikutlo, bodumedi, mogopolo, tumelo le kakanyo."

(i) Karolo 31(1) e re: Batho ba e leng maloko a ditlhopha tsa setso, bodumedi
kgotsa puo ga ba tshwanelwa go ilediwa tshwanelo, ga mmogo le maloko
mangwe a setShaba seo, go (a) itumelela setso sa bona , go diragatsa
bodumedi jwa bona, le go dirisa puo ya bona; le (b) go tthama, go nna leloko
la mekgatlho ya setso, ya bodumedi le ya dipuo le ditheo tse dingwe tsa
setShaba.

GAPE LE MORORO KhomiSene ya Tsweletso le Tshireletso ya Ditshwanelo tsa DitShaba
tsa Ngwao, Bodumedi le Puo (Khomisene ya CRL) e tthomile komiti go ya ka Karolo 22 ya
Molao 19 wa 2002. Komiti ya Karolo 22 ya Lephata la Bokeresete e tlthometse go diragatsa
taelo ya yona, ya go tthoma maemo a puso e e siameng ya dikereke ka batho le mo
boemong jwa batho, go rotloetsa le go tshegetsa ditaelo tsa Molaotheo wa Rephaboliki
ya Aforika Borwa le Dikwalo Tse di Boitshepo, ka go dirisa Moaposetolo Petore jaaka
motheo wa tshupiso mo go 1 Petore 5:2-3.

“Fudisang letsomane la Modimo le le mo go lona, e seng ka go
patelediwa, mme e nne ka bopelotshweu ka fa thatong ya Modimo; e
seng ka go ipatlela khumo e e maswe, mme e nne ka pelo yotlhe; e seng
jaaka barena ba diphuthego, mme lo nne dikao tsa letsomane.

GAPE baagi ba Rephaboliki ya Aforika Borwa ba farologane ka ditso, dipuo, ditumelo le
mekgwa ya bodumedi, mme ba sireleditswe ka botlalo ke tshwanelo ya Molaotheo ya
kgololesego ya bodumedi, tumelo le maikutlo.

LE FA GO NTSE JALO, go na le dikakanyo kgotsa go sa tlhaloganye sentle gore moralo wa
molao o o leng teng ga o a lekana go lebana le mefuta yotlhe ya bokebekwa le tiriso e e sa
siamang mo dikerekeng.

LE FA GO NTSE JALO, mofuta mongwe le mongwe wa taolo ya Lephata la Bokeresete, go
akaretsa le boitaolo, o dirisiwa jaaka sengwe sa go tshosetsa batho le go rotloetsa
maikutlo a a sa siamang kgatlhanong le Komiti ya Karolo 22.

KA JALO, Moralo ono wa Boitaolo wa Lephata la Bokeresete mo Rephaboliking ya Aforika
Borwa o phasaladiwa ka fa tlase ga taolo ya Molaotheo le Molao wa Khomihene ya
Tsweletso le Tshireletso ya Ditshwanelo tsa DitShaba tsa Ngwao, Bodumedi le Puo, 2002
(Molao 19 wa 2002). Moralo ono o diragatsa maikaelelo le moya wa Molao oo, mabapi le
kaelo ya kobamelo ya Kereke, taolo le kaelo ya baeteledipele ba dikereke le maloko a
tsona, le go netefatsa tshireletso e e lekaneng ya Bili ya Ditshwanelo. Moralo ono o na le



dikarolo tse di latelang: Lemorago, Polelo ya Bothata, Melaometheo e Etelelang Pele,
Dipilara tsa Konokono tsa Moralo, Dikaelo tsa Khoutu ya Maitsholo, Polelo ya Tshegetso
le Bokhutlo.

2. LEMORAGO

2.1 KhomiSene ya Tsweletso le Tshireletso ya Ditshwanelo tsa DitShaba tsa Ngwao,
Bodumedi le Puo (KhomiSene ya CRL), go ya ka Karolo 22 ya Molao wa KhomiSene ya
Tsweletso le Tshireletso ya Ditshwanelo tsa DitShaba tsa Ngwao, Bodumedi le Puo, 2002
(Molao 19 wa 2002), e tlhomile komiti ya nakwana (Ad hoc Committee) ya Lephata la
Bokeresete, e e bopilweng ke baemedi ba mekgatlho e megolo e e emetseng makalaa a
farologaneng a Lephata la Bokeresete.

2.2 Komiti ya Nakwana ya Karolo 22 e lemoga le go amogela pego ya KhomiSene ya CRL
mabapi le ditiragalo tsa tiriso e e sa siamang mo dikerekeng, e e neng ya isiwa kwa
Palamenteng ka 2017. Gape e ela tlhoko dikgothaletso tsa Komiti ya Potefolio ya
Palamente tsa 2018, tse di neng tsa dira gore go tlhomiwe Komiti eno ya Nakwana ya
Karolo 22 le kopano ya bosetShaba ya ditherisano e e neng ya tshwarwa ka 2019.

2.3 Komiti ya Nakwana ya Karolo 22 e na le maikarabelo a go tshwara ditherisano le
makala otlhe a Bokeresete le mekgatlho ya ona mo lefatsheng lotlhe mabapi le tlhabololo
ya moralo wa molao o o tlaa tlamelang ka:

(a) Go tlhomiwa ga Khansele ya Tiragatso ya Lephata la Bokeresete ya Maitsholo
le Maikarabelo, e e emelang makoko otlhe a Lephata la Bokeresete.

(b) Go kwadisiwa ga ditheo tsa Lephata la Bokeresete go ya ka makala kgotsa
makoko a a farologaneng a bodumedi.

(c) Go kwadisiwa ga badiredi ba Lephata la Bokeresete go ya ka makala kgotsa
makoko a a farologaneng a bodumedi.

(d) Go tlhabololwa ga Khoutu ya Maitsholo le Melaometheo ya Boitshwaro ya
badiredi botlhe ba Lephata la Bokeresete.

3. TLHAGISO YA BOTHATA

3.1 Le fa go amogelwa gore go na le pharologano magareng ga dikereke ka ntlha ya
ditlhaloso tse di farologaneng mme di amogelesega tsa Dikwalo Tse di Boitshepo,
dikereke dingwe di dirisa dipharologano tseo go nyatsa le go nyenyefatsa tse dingwe. Se
se dira gore kereke e palelwe ke go bua ka lentswe le le lengwe kgatlhanong le maitsholo
a a sa siamang le a a seng mo molaong wa boitshwaro.



3.2 Go ganetsa maitsholo a go itekanela le go itaola ga mekgatlho ya dikereke, go
ikaegilwe ka go sa tlhaloganye sentle ditshwanelo tsa Molaotheo wa Aforika Borwa tsa
batho ka bongwe le ditshwanelo tsa ditlhopha tsa go ikopanya ka boithaopo go ya ka
tumelo le tsotlhe tse ba di dumelang, ka maikaelelo a go tsietsa badumedi le go ba efosa
go tlhokomela taolo ya bodumedi ya mmuso e e senang motheo e bile e sa tsamaelane
le Molaotheo.

3.3 Go tlhoka maemo le melawana ya netefatso (accreditation) go thibela dikereke go
fitthelela tumalano mabapi le tsela e e tshwanetseng ya go rarabolola dikgwetlho tsa
maitsholo le boitshwaro mo Lephateng la Bokeresete.

3.4 Go tlhoka melao kgotsa taolo e e lekaneng go baka go tlhongwa ga dikereke ntle le
kgethololo kgotsa tekanyetso e e siameng, se se tshosetsa boitekanelo jwa semowa jwa
baagi le go tsitsipana ga ikonomi ya naga ka ntlha ya go tsamaisiwa ga madi ka mekgwa
e e seng mo molaong le go anamisiwa ga ditagi.

3.5 Go na le mokgwa o o golang wa go dira dikereke dikgwebo go na le go kgotsofatsa
ditlhokego tsa semowa tsa batho.

3.6 Batho ba ba se nang molato, segolobogolo ba ba humanegileng le ba ba mo
maemong a a sa sireletsegang, go akaretsa, batho ba ba nang le bogole le ba ba tshelang
ka malwetse a a sa foleng, ba a dirisiwa ka go tsiediwa le go thepisiwa gore ba tlaa bona
phodiso le katlego.

3.7 Go sotliwa ga maloko a diphuthego go atile, moo bangwe ba fepiwang dilo tse di kotsi,
diphologolo tse di sa itshekang le dilo tse dingwe tse di sa jeweng ke batho, tsotlhe ka
leina la phodiso le kgololo.

3.8 Go tlhoka kgotlhelelo mo ditumelong, kgethololo e e sa siamang le go tlhoka kananelo
ya pharologano, tsotlhe di setse di tlwaelegile. Ditheo dingwe tsa Bokeresete di tlwaetse
go se nne le kgotlhelelo le go tlhoka tlotlo mo dikerekeng tse dingwe ka maikaelelo a go
gogela maloko go tswa mo ditheong tseo. Ditheo tse dingwe tsa Bokeresete le tsona di
kgetholola ditthopha dingwe ka tsela e e sa siamang ka ntlha ya go amana ga tsona le
ditumelo kgotsa mekgatlho ya bodumedi e e rileng.

4. MELAOTHEO E E KAELANG

Maitlhomo ano a tthamiwe ke setShaba sa Bokeresete sa Aforika Borwa e bile a diretswe
sona. Maikaelelo a ona a magolo ke go rotloetsa ngwao ya ponatshegelo, boikarabelo le
boeteledipele jo bo nang le maitsholo a mantle mo mekgatlhong ya Bokeresete, ka go dira
jalo go nonotsha bosupi jwa yona jwa maitsholo le tshepo ya set§haba. A theilwe mo
melaometheong e e latelang:

Boikemelo jo bo nang le boikarabelo: Go tlotla boipuso jwa dithuto tsa tumelo
le kgololesego ya bodumedi, tsotlhe di lekalekantswe le boitlamo jwa boithaopo
jwa go itaola ka melao ya maitsholo.



Boikanyegi : Go tshegetsa maemo a a kwa godimo thata a boitshwaro le
maitsholo a mantle mo ditirong tsotlhe.

Ponatshegelo: Go dira tsotlhe mo pontsheng.

Boikarabelo: Go ikemisetsa go amogela maikarabelo a tsotlhe tse motho kgotsa
mokgatlho o di dirang mo pele ga maloko, batshwarakabelo, setShaba ka
kakaretso le ba dipuso.

Tirelo: Boitlamo jwa go tlhokomela boitekanelo jwa maloko le go tsweletsa pele
tlhabololo ya loago le ikonomi mo baaging ba Aforika Borwa.

Kelotlhoko le Kamogelo: Go amogela le go akaretsa ditheo tsotlhe tsa
Bokeresete, go sa kgathalesege bogolo jwa tsona, lefelo la tsona, seemo sa tsona
sa loago le ikonomi, maemo a kitso ya go buisa le go kwala a maloko a tsona,
kgotsa mofuta wa setheo sa Bokeresete, sekao, setso kgatlhanong le seSweng .

5. DIPILARA TSA KONOKONO TSA MOKWALOONO

Mokwaloono ono o ikaegile ka dipilara di le tharo tse di golaganeng, e leng Puso ya ka fa
gare le Maikarabelo, Khoutu ya Boiphapho le Maitsholo a SeprofeSenale, le Kobamelo ya
Melao le Taolo ya Semolao.

5.1 Puso ya ka Fa gare le Maikarabelo

Go netefatsa tsamaiso e e siameng ya ka fa gare, mokgatlho mongwe le mongwe wa
bokeresete o o0 tsayang karolo o tshwanetse go amogela le go tsenya tirisong mekgwa le
ditsamaiso tse di latelang:

5.1.1 Molaotheo

5.1.1.1 Setheo sengwe le sengwe se tshwanetse go nna le molaotheo o o kwadilweng
sentle o o tlhalosang metheo ya sona, dithuto le mekgwa ya kobamelo, maikaelelo, pono,
ditlhokego tsa boleloko, boeteledipele le dikago tsa puso, go akaretsa go tlhongwa ga
baeteledipele le maikarabelo a bona, tsamaiso ya ditShelete, gammogo le dikopano tsa
botlhokwa tse di tshwanetseng go tshwarwa, jaaka kopano kakaretso ya ngwaga le
ngwaga.

5.1.1.2 Molaotheo o tshwanetse go tlhalosa ka botlalo ditsamaiso tsa go tthoma le go
fetola baeteledipele le maloko a ditheo tsa puso.

5.1.1.3 Dikereke di rotloediwa go tthama melawana e e tsamaisanang le melaotheo le
ditlwaelo tsa tsona.

5.1.2 Boikarabelo le Ponatshegelo ya tsa tsa DitSheleteng

5.1.2.1 Pegelo ya DitShelete ya ngwaga le ngwaga: Ditheo tsotlhe di tshwanetse go
baakanya ditatamente tsa ditShelete le dipegelo tsa ngwaga le ngwaga.



5.1.2.2 Kamogelo ya Tekanyetsokabo: Lekgotla kgotsa setheo se se laolang se
tshwanetse go amogela tekanyetsokabo, mme dipharologano tsotlhe tse dikgolo di
tshwanetse go tlhalosiwa le go kwalwa.

5.1.2.3 Tshenolo ya tshedimosetso: Dipegelo tsotlhe tsa ngwaga le ngwaga di
tshwanetse go abelanwa le ditheo tse di maleba.

5.1.2.4 Kgaoganyo ya Ditiro: Go tshwanetse ga netefadiwa gore ga go motho a le mongwe
yo o0 nang le taolo a le esi e e sa tlhokomelweng le go laolwa mo ditirisanong tsa matlole
(sekao, motho yo o saenelang dituelo ga atshwanela go nna ena gape yo o di rekotang).

5.1.2.5 Tshenolo ya Metswedi ya Lotseno: Go tshwanetse ga nna le tshenolo e e tletseng
ya metswedi yotlhe ya lotseno.

5.1.3 Dikereke tse di tthomilweng ke ditheo le baagi ba dinaga disele

5.1.3.1 5.1.3.1 Ditokololo tse di simolotseng di tshwanetse go nna mo maemong a a
siameng mo dinageng tsa bona le mo Aforika Borwa, se se kaya gore ba tshwanetse
go bo ba tshotse phaseporoto e e amogelesegang, ba teng ka fa molaong mo Aforika
Borwa, ga ba na rekoto ya bosenyi, e bile ba obamela lekgetho, gareng ga ditlhokego
tse dingwe. 5.1.3.2 Batswantle ba tlaa letlwa go tlthoma makala mo Rephaboliking fela
fa ba na le setheo sa Bokeresete se se maleba e bile se amogelwa mo nageng e ba tswang
kwa go yonab.1.3.3 Setheo sa puso sa taolo sa kereke ya selegae se tshwanetse go nna
le bontsi jwa maloko a e leng a Aforika Borwa go feta baagi ba dinaga di sele .

5.2 Khoutu ya Boiphapho le Maitsholo a SeprofeSenale

5.2.1 Ditheo tsotlhe di tshwanetse go tlhama Khoutu ya Bophapho le Maitsholo a
SeprofeSenale, o badiri botlhe le maloko a tlaa itlamang go o obamela.

5.2.2 Bonnye fela, molao wa boiphapho o o ntseng jalo o tlaa gore maloko otlhe, go
akaretsa ba ba mo maemong a bolaodi le badiri go:

5.2.2.1 Ba dire ka boikanyegi, boammaaruri le kutlwelobotlhoko mo botshelong jwa
setShaba le jwa sephiri.5.2.2.2 Ba tile maitsholo ape fela a a ka senyang seriti sa
mokgatlho kgotsa sa setShaba sa bokeresete ka kakaretso.

5.2.2.3 Baikgaphe mo boitshwarongjo bo sa siamang jwa tlhakanelodikobo, tshotlakako
kgotsa tirisobotlhaswa ya batho.5.2.3 Baruti ba tshwanetse go boloka melelwane e e
tshwanetseng ya seprofeSenale le maloko a phuthego, segolobogolo bana ba bannye le
bagolo ba ba mo seemong sa bokoa.5.2.4 Batho ba ba maemong a puso kgotsa bolaodi
ga ba a tshwanela go bo dirisa go bona dipoelo tsabona ka namana.

5.2.5 Maloko a tshwanetse go tila thulano tsa dikgatlhego, mme fa go na le kgonagalo ya
kgotlhang e e jalo, e tshwanetse go begelwa setheo se se laolang.5.2.6 Ponatshegelo e
tshwanetse go bolokwa mo ditirong tsotlhe tsa go kokoanya madi, ka go tlhalosa ka
tlhamalalo maikaelelo a madi a a kokoantsweng.5.2.7 Tshedimosetso e e abelanwang



mo tirelong ya tlhokomelo ya semowa kgotsa kgakololo e tshwanetse go tsholwa e le
sephiri, ntle le fa go na le maikarabelo a semolao a go bega (sekao, tshotlako ya bana
kgotsa tshosetso e e nang le kgonagalo ya go baka kotsi).5.2.8 Go ineela go tshwara
batho botlhe ka seriti le tlotlo, go sa kgathalesege lotso, botsiang, morafe kgotsa maemo
a loago le ikonomi.5.3 Go ikobela Taolo le Semolao

5.3.1 Mekgatlho yotlhe e e tsayang karolo e tshwanetse go itlama go dira tsotlhe go ya ka
molao ya Aforika Borwa.5.3.2 Mekgatlho ya lekala la bokeresete e tshwanetse go
ikwadisa le Lephafa la Tlhabololo ya Loago jaaka mokgatlho o o sa direng dipoelo (NPO,
kgotsa e le khampani e e sa direng dipoelo (NPC) kwa Khomisheneng ya Dikhamphani le
Thepa ya Botlhalefi (CIPC), kgotsa ka sebopego sengwe se se amogelwang semolao.
Kgato eno e botlhokwa mo go tthomamiseng boikanyego le seriti.

5.3.3 Go ikwadisa le SARS jaaka Mokgatlho wa Mosola wa SetShaba (PBO) go a
rotloediwa go kgontsha go ntsha dirasiti tsa meneelo tse di ntshang lekgetho go ya ka
Karolo 18A.5.3.4 Ditheo tsotlhe di tshwanetse go ikobela melao yotlhe ya lekgetho, go
akaretsa PAYE ya badiri le VAT fa e le maleba.

5.3.5 Direkoto tse di nepagetseng tsotlhe tsa ditShelete tsotlhe di tshwanetse go bolokwa
sentle bonnye ka dingwagadi le tlhano, jaaka go tlhokega go ya ka molao.5.3.6 Go
tshwanetse ga ikobelwa Molao wa Mabaka a Motheo a tiro, Molao wa Dikamano tsa Badiri
le Molao wa Tekatekano mo tirongmalebana le badiri botlhe. Dikonteraka tsa tiro di tlaa
neelwa badiri.5.3.7 Go tshwanetse ga netefadiwa gore meago yotlhe e ikobela maemo a
kakaretso a boitekanelo le polokesego.

5.3.8 Go tshwanetse ga tsenngwa tirisong Pholisi e e nonofileng ya Tshireletso ya Bana e
e akaretsang tlhatlhobo e e maleba ya badiri le baithaopi botlhe ba ba dirang le bana
kgotsa batho ba ba mo seemong sa bokoa (go ya ka Rejisetara ya BosetShaba ya
Tshireletso ya Bana).

5.3.9 Go tshwanetse ga ikobedisiwa Molao wa Tshireletso ya Tshedimosetso ya Motho
(POPIA) ka go kokoanya, go boloka le go dirisa tshedimosetso ya botho ya maloko le baabi
ba ba maikarabelo.

5.3.10 Ditheo di tshwanetse go bona ditetla tsotlhe kgotsa disetifikeiti tsa tiriso ya meago
tsotlhe tse di tthokegang go tswa kwa balaoding ba selegae. Balaodi ba tshwanetse go
aba tshegetso e e maleba fa go tlhokega.

6. TIRAGATSO YA MOKWALOONO

Go netefatsa katlego le tiragatso e e nang le matswela ya mokwaloono ono, go tlaa
tlhongwa setheo sa bosetShaba se se ikemetseng ka nosi.

6.1 Khansele ya Maitsholo le Boikarabelo mo Ditirong tsa Bokeresete (CPCEA)



6.1.1 Khansele ya Maitsholo le Boikarabelo mo Ditirong tsa Bokeresete (CPCEA) e tlaa
dira e le setheo se se ikemetseng se se tlaa bopiwang ke baeteledipele ba Bokeresete ba
ba tlotlegang ba ba tswang mo dikgaolong le ditsong tse di farologaneng, mmogo le
baitseanape ba Bokeresete ba molao, taolo ya ditShelete le maitsholo. CPCEA e tlaa
tsaya karolo, fa go tlhokega, mo Khanseleng ya Badiri ba Bodumedi € e tlaa tthomiwang
ke CRL, go ya ka Ditaelo tsa Komiti ya Karolo 22.6.1.2 Ditiro tsa Khansele di tlaa akaretsa,
mme di sa lekanyediwa fela mo go tse di latelang:

6.1.2.1 Go boloka rejisetara ya setShaba ya mekgatlho ya Bokeresete e e amogetseng
mokwaloono ono ka boithaopo le e e filweng netefatso ya kobamelo ya ona.

6.1.2.2 Go tlhama kaelo e e tseneletseng le didirisiwa tsotlhe tse di tlaa thusang
mekgatlho go tsenya mokwaloono ono tirisong.

6.1.2.3 Go neelana ka tshegetso ya katiso ka ga puso ya ditheo, tsamaiso ya ditShelete le
boiphapho jwa maitsholo.

6.1.2.4 Go amogela le go batlisisa ka sephiri dingongorego tsotlhe kgatlhanong le
mekgatlho ya maloko mabapi le ditlolo tsa mokwaloono ono.6.2 Netefatso le “Sekano
sa Boemo jo bo Siameng”

6.2.1 Mekgatlho e e kgonang go supa gore e ikobela maemo a mokwaloono ono (sekao,
ka go romela melaotheo ya yona, go amogela melawana e e maleba le go obamela
ditlhokego tsotlhe tsa ngwaga le ngwaga tsa puso tse di jaaka NPO le tsa lekgetho) e tlaa
abelwa “Sekano sa Boemo jo bo Siameng” ke CPCEA.

6.2.2 Sekano seno se tlaa dira e le sesupo sa setShaba sa boitlamo jwa mokgatlho mo
boikarabelong le mo maitsholong a mantle, mme se tlaa thusa maloko a diphuthego le
baabi go tsaya ditshwetso tse di nang le tshedimosetso e e lekaneng.

6.3 Tharabololo ya Dikgotlhang le Dikotlhao

6.3.1 CPCEA e tshwanetse go tlhoma thulaganyp e e siameng ya go samagana
dingongorego 6.3.2 Dikotlhao tsa go se ikobele mokwaloono ono di ka akaretsa go laelwa
ga leano la tokafatso, go emisiwa ga “Sekano sa Boemo jo bo Siameng”, kgotsa, mo
mabakeng a a masisi kgotsa a a boelediwang, go phimolwa mo rejisetareng le go itsisiwe
ga setShaba ka ga seo.

7. BOKHUTLO

7.1 Mokwadi ono wa mokwaloono wa go itaola ga o ka ga taolo ya puso ya bodumedi . Ke
kgato ya boithaopo le ya pele e e tserweng ke setShaba sa Bokeresete go sireletsa
boikanyego jwa sona, go busetsa le go nonotsha tshepo ya setShaba, le go netefatsa gore
se tswelela go nna maatla a a dirang tsotlhe tse di molemo mo setShabeng sa Aforika
Borwa. Ka go amogela mokwaloono ono, mekgatlho ya Bokeresete e supa gore tumelo ya
nnete ga e bontshiwe fela ka thero, mme gape e bontshiwa ka tiragatso e e ikaegileng mo



metheong ya maitsholo le boikarabelo.7.2 Mokwaloono ono o o tshitshinngwang wa
boitaolo mo Aforika Borwa o botlhokwa thata e bile o dumalana le mekgwa e e siameng
ya bodit§shabat§haba, fa ka yona nako eo o ntse o rulagantswe ka kelotlhoko go
tsamaelana le bokao jwa selegae jwa Aforika Borwa.7.2.1 Go tila go feteletsa: O latela
tsela e e leka-lekaneng magareng ga mekgwa e e nang le taolo e nnye mme e na le dikotsi
tse dikgolo, le mekgwa e e nang le taolo e kgolo ya mmuso.

7.2.2 Mokwadi ono wa mokwaloono wa boitaolo o etsisa mekgwa ya dinaga tse di
eteletseng pele ka go gatelela ponatshegelo, puso e e siameng le boikarabelo ka tiriso ya
“Sekano sa Boemo jo bo Siameng.”

7.2.3 Go otlhaganela le go Tlhokega: Go na le mokgwa o o bonalang mo lefatsheng lotlhe
wa go oketsa boikarabelo jwa ditheo. Ka go ikgokaganya le boitaolo jo bo nonofileng,
mekgatlho ya Bokeresete ya Aforika Borwa e e ka etelelang pele mo mokgweng ono, ya
sireletsa boikemelo jwa yona le go aga tshepo ya setShaba sesSwa.

7.2.4 Go Rarabolola Dikgoreletsi Tse Dikgolo: Go tsepamisa mogopolo ga mokwaloono
ono mo Khoutung ya Boitshwaro le mo Tshireletsong ya Bana go lebana ka tlhamalalo le
mabaka a a tlwaelegileng a go palelwa ga ditheo mo lefatsheng ka bophara. Ka jalo,
mokwaloono ono ga se sedirisiwa sa kobamelo ya melao fela, mme ke mokgwa o o
botlhokwa wa taolo ya dikotsi le wa go sireletsa boikanyego jwa maitsholo.



TLHALOSO YA MAREO

Mekgatlho
Bokeresete
(Christian
Organisations)

ya

Ke setlhopha sa mekgatlho e e tthomilweng mo godimo ga ditumelo
tse di tshwanang tsa Bokeresete, ka maikaelelo a go tsweletsa
tumelo kgotsa go direla batho ka melaometheo ya yona. Se se
akaretsa ditheo tse di farologaneng tsotlhe tse di jaaka dikereke,
ditirelo tsa Bokeresete le mekgatlho e mengwe. Le fa tsotlhe di
kopantswe ke tumelo ya Bokeresete, di ka farologana ka sebopego,
tsamaiso, mekgwa ya kobamelo, tirelo le ditiro tsa tsona. Tsotlhe,
di ikaeletse go tshela le go bontsha lorato le dithuto tsa ga Jesu mo
lefatsheng.

Bopiphapho le
Boikarabelo

(Christian

Sector Practice
Council for
Ethics and

Accountability)

Lekala la | Le raya dikereke tsotlhe, dikgaolo tsa Bokeresete le mekgatlho e e
Bokeresete farologaneng e e leng karolo ya tumelo ya Bokeresete.

(Christian

Sector)

Khansele ya | Ke Khansele e e tlhomiwang go emela Lekala la Bokeresete ka
Lekala la | maikaelelo a go tlhama le go okamela mokwaloono wa boitaolo
Bokeresete ya | mabapi le maitsholo le boikarabelo jwa badiri ba bodumedi mo

dikgaolong tsotlhe tsa Bokeresete.

Komiti e e
Kgethegileng ya
Karolo 22
(Section 22 Ad
Hoc
Committee)

Ke komiti e e kgethegileng e e tlthomilweng ke KhomiSene ya Aforika
Borwa ya Tsweletsopele le Tshireletso ya Ditshwanelo tsa DitShaba
tsa Setso, Bodumedi le Puo (CRL) go rarabolola ditiriso tse di sa
siamang, go rotloetsa boikarabelo le go tlhama mokgwa wa
boitaolo mo lekaleng la Bokeresete, go akaretsa go tlhama
dikhoutu tsa maitsholo.

Boitaolo (Self-
Regulation)

Ke melaokaeletso, maemo le dikhoutu tsa maitsholo tse di
ikaelelang go tsweletsa mekgwa e mentle ya tiragatso, go netefatsa
boikarabelo le go aga tshepo ya setShaba, tse di tthamilweng, di
tshegediwa le go tsenngwa tirisong ke lekala la Bokeresete ka
bolona.




MAMETLELELO A

MMAPA WA TIRAGATSO LE TSAMAISO YA DIPUISANO KA MOKWALOONO WA
BOITAOLO WA LEKALA LA BOKERESETE

Komiti ya Karolo 22 e tlaa tshwara dipuisano tsa bosetShaba le batshwarakabelo ba ba

farologaneng, e dirisa mekgwa e e farologaneng, go kokoanya dikakanyo, ditshwaelo le

ditshitshinyo tsa bona pele ga go konosediwa Mokwaloono wa Boitaolo wa Lekala la

Bokeresete.

Fa tlase ke bangwe ba bannaleseabe ba go tlaa rerisanwang le bona:

1.

2.

10.

11.

12.

13.

Mekgatlho le ditheo tse dikgolo tsa Bokeresete.
Baeteledipele ba Setso.

Baeteledipele ba dikgaolo tsa Bokeresete
Mekgatlho ya Boruti le Baruti ka Bongwe.

Maloko a Bokeresete le batho ba ba kileng ba itemogela tshotlako kgotsa tirisoe e
sa siamang.

Ditheo tse di maleba tsa Kgaolo 9 tsa Molaotheo (sekao KhomiSene ya Tekatekano
ya Botsiang le KhomiSene ya Ditshwanelo tsa Botho).

Mafapha a Puso a a maleba (sekao COGTA le Lefapha la Merero ya Selegae).
Baagi ka Kakaretso.

Go bapisa le ditheo tse dingwe tse di tshwanang (sekao Khansele ya Badiri ba
Boitekanelo le Mokgatlho wa Boramolao).

Go bapisa le mekgwa e e dirisiwvang mo dinageng tse dingwe.
Dipuisano tsa Baebele le Thutobodumedi (baitseanape ba thuto le molao).
Go konosetsa pegelo le tlhagiso go Komiti ya Potefolio ya Potefolio.

Go tlhoma Khansele ya Lekala la Bokeresete ya Maitsholo le Boikarabelo.



